
Unidade de Patoloxia do
Intecmar: Atlas de
histopatoloxia de moluscos
bivalvos

Susana Darriba Coufago
Xefa da Unidade de Patoloxia do Intecmar

A Unidade de Patoloxia iniciou a stia andadura en 1995 no “Centro de Control
do Medio Marifio” (CCMM), creado en Galicia no 1992. Inicialmente
denominabase “Lifia de Patoloxia” e estaba incluida no “Departamento de
Microbioloxia e Patoloxia”. No ano 2004 créase o “Instituto Tecnoldxico de
Control do Medio Marifio de Galicia” (Intecmar) con competencias en
“investigacion para o cofiecemento e control das patoloxias dos organismos
marifios sometidos a explotacion comercial mediante a pesca, o marisqueo e a
acuicultura” (Lei 3/2004), do que se encarga a Unidade de Patoloxia, xa como
departamento independente dentro do Intecmar.

A misién principal desta Unidade é o cofiecemento do estado de saude (estado
zoosanitario) dos principais moluscos bivalvos comerciais en Galicia. A peza
clave para acadar este obxectivo foi o establecemento, a finais dos 90, dunha
rede de control baseada en analizar mostras de puntos fixos das zonas de
producion (bancos marisqueiros e bateas) en meses fixos ao longo dos anos.
As especies analizadas son mexillons, ameixas, ostras, berberechos e

solénidos. As mostraxes son anuais agas na ostra plana, que son semestrais.
Este programa de vixilancia aporta informacién moi relevante & hora de
investigar eventos de mortandade anormal e outros problemas que xurdan nas
zonas de producion.

Cdémpre sinalar que non todos os organismos que se atopan vivindo en estreita
relaciéon cos bivalvos (organismos simbiontes) causan enfermidades. Alguns
actlan como meros comensais, que se aproveitan de vivir sobre as branquias
dos bivalvos ou no seu tubo dixestivo para conseguir alimento. S6 cando os
organismos simbiontes causan efectos negativos no hospedador (individuo no
que viven) podemos falar de “axente patéxeno” ou “parasito”. As enfermidades
dos moluscos poden deberse tanto a axentes patdéxenos como a alteracions
das propias células do bivalvo que denominamos “alteracions patoloxicas”. En
calquera caso, a seguridade alimentaria dos consumidores non se ve
comprometida por ningun dos simbiontes ou alteraciéns cofiecidas a dia de
hoxe.

A técnica fundamental empregada na Unidade de Patoloxia é a histoloxia
clasica, grazas a que se poden observar ao microscopio Optico cortes
histoléxicos dos drganos principais dos bivalvos e avaliar a presenza de
organismos simbiontes, que poden ou non actuar como parasitos, a existencia
de danos nos tecidos e de alteracidns patoldxicas. Toda esta informacién é
clave para o diagndstico do estado de saude dos bivalvos analizados.

Corte histoléxico de glandula dixestiva de berberecho comun totalmente ocupada por
esporanxios de Marteilia cochillia.

No ano 2009 a Unidade de Patoloxia consegue a acreditacion ENAC segundo a
norma UNE-EN ISO/IEC 17025 na técnica histoldxica, o que pon de manifesto a
competencia técnica do laboratorio. A cualificacidn do persoal que traballa na

unidade é o pilar fundamental para a deteccién dos axentes e alteracidéns que
poden ter os exemplares analizados.

O Atlas de Histopatoloxia de Moluscos Bivalvos Marinos, publicado en 2017,
naceu co obxectivo de facilitar e axilizar a formacién do persoal especialista
en deteccién de organismos simbiontes e alteracions patoloxicas. Asi como
para empregar de guia de uso cotiad en laboratorios de patoloxia de moluscos
e tamén como libro de consulta de expertos noutros campos que requiran de
cofiecementos no campo da patoloxia de moluscos para aplicar nos seus
estudos.

Esta publicacidn, que inicialmente se crea como ferramenta de traballo para a
Unidade de Patoloxia do Intecmar, conta coa peculiaridade de que é o Unico
Atlas de Histopatoloxia de moluscos bivalvos que existe a nivel internacional,
o que o converteu en documento de referencia en laboratorios de patoloxia de
moluscos de todo o mundo. De feito, € un manual que estd a ser empregado
por especialistas de laboratorios de moitos paises e recibiu mais de 1500
consultas na rede social de investigadores ResearchGate.

Susana Darriba Coufiago

Atlas de Histopatoloxia
Moluscos bivalvos marifios

Histopathological Atlas

Marine bivalve molluscs

O Atlas pode descargarse gratuitamente na web do Intecmar
(http://www.intecmar.gal/PDFs/Patoloxia/Histopathological_Atlas_Marine_bi
valve_molluscs..pdf) e consta dunha breve introduciéon sobre a patoloxia de
moluscos seguida de cinco capitulos que contefien unha breve introducién e
numerosas fotografias dos organismos simbiontes ou alteracions patoldxicas
obxecto de cada capitulo. As fotografias son orixinais e foron realizadas sobre
preparacions histoloxicas de moluscos procesados integramente no
laboratorio da Unidade.

Os tres primeiros capitulos incluen simbiontes pertencentes a tres grandes
grupos de organismos vivos (procariotas, protozoos e metazoos). No cuarto
capitulo integraronse outros axentes patdxenos que non pertencen aos tres
grupos mencionados e que son minoritarios. O quinto capitulo recolle aquelas
alteraciéns patoldxicas que tamén son habituais e que resultan, xeralmente,
mais dificiles de identificar que os organismos simbiontes.

A enfermidade dos moluscos bivalvos de Galicia mais cofecida, polos seus
efectos devastadores na producién de berberecho comun, é a marteiliose
causada polo protozoo Marteilia cochillia. Asi pois, o Atlas pode tamén ser
consultado por profesionais ou cidadans que simplemente queiran ver o
aspecto que tefien certos parasitos dos que a sua existencia transcende mais
ala de artigos cientificos ou libros especializados.

Sobre a autora

Susana Darriba é doutora en Ciencias do Mar pola Universidade de Vigo.
Especialista en moluscos bivalvos.

Realizou a sua tese doutoral no Centro de Investigaciéns Marifas (CIMA) da
Conselleria do Mar e na Universidade de Vigo, estudando navallas e
longueirdns (solénidos), como bolseira da Conselleria. Participou en distintos
proxectos de investigacion sobre moluscos bivalvos. Ten publicados artigos
cientificos en revistas do SCI e capitulos de libros, participado en congresos
nacionais e internacionais. Traballa no Intecmar desde 2006, codirixindo a
Unidade de Microbioloxia e Viroloxia ata 2009 e, desde ese ano, é a xefa da
Unidade de Patoloxia.

